ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2006 թվականի հուլիսի 27-ի N 1400-Ն և նոյեմբերի 30-ի N 1854-Ն որոշումներն ուժը կորցրած ճանաչելու մասին» ՀՀ կառավարության որոշման նախագծի վերաբերյալ
1. Անհրաժեշտությունը   

Նախագծի մշակումը պայմանավորված է Ճանապարհային ոստիկանության կողմից տրանսպորտային միջոցներին հատկացվող հաշվառման համարանիշերում օգտագործվող տառերի չափերը մեծացնելու, տառերի և թվերի՝ առավել ընթեռնելի գրելատեսակներ օգտագործելու, ինչպես նաև այդ հաշվառման համարանիշերում Հայաստանի Հանրապետության դրոշի կիրառումը նախատեսելու անհրաժեշտությամբ:
2. Ընթացիկ իրավիճակը և խնդիրները
ՀՀ կառավարության 2006 թվականի հուլիսի 27-ի N 1400-Ն որոշմամբ սահմանված 1-ին տեսակի (հատկացվում են հաշվառվող տրանսպորտային միջոցների 80%-ից ավելիին) հաշվառման համարանիշերում օգտագործվող տառերի չափերը փոքր են թվերից, և որոշ դեպքերում խնդիրներ են առաջացնում ընթեռնելիության առումով: Բացի այդ, ներկայումս օգտագործվող տառերի և թվերի՝ գրելատեսակները ևս երբեմն խնդիրներ են առաջացնում ընթեռնելիության առումով, հատկապես տեխնիկական միջոցներով հայտնաբերված իրավախախտումների դեպքում, քանի որ որոշ տառեր բավականին նման են միմյանց (օրինակ՝ «O», «Q», «D», «C»):

Խնդիրներ է առաջանում նաև մոտոցիկլների համարանիշերի չափերի հետ կապված, քանի որ ներկայիս համարանիշերի վահանակների չափերը մեծ են (315x155 մմ) և երթևեկության ընթացքում օդի հանդիպակաց ճնշման արդյունքում խոչընդոտում են երթևեկությանը, նաև՝ դեֆորմացվում:

ՀՀ կառավարության 2006 թվականի հուլիսի 27-ի N 1400-Ն որոշմամբ սահմանված հաշվառման համարնիշերում, բացառությամբ Հայաստանի Հանրապետության Նախագահին սպասարկող տրանսպորտային միջոցների համարանիշերի, Հայաստանի Հանրապետության դրոշի կիրառություն նախատեսված չէ:
Նախտեսված չէ նաև կցորդներին և կիսակցորդներին հատկացնելու համար 520x112 մմ չափերի համարանիշեր («սովորական երկար» համարանիշեր), սակայն գործնականում, հատկապես՝ միջագային բեռնափոխադրումներ իրականցնելիս, դրանց օգտագործումն անհրաժեշտ է: 

3.Կարգավորման նպատակը և բնույթը
Նշված խնդիրներին լուծում տալու համար մշակվել է «Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2006 թվականի հուլիսի 27-ի N 1400-Ն և նոյեմբերի 30-ի N 1854-Ն որոշումներն ուժը կորցրած ճանաչելու մասին» ՀՀ կառավարության որոշման  նախագիծը, որով՝

1. Ճանապարհային ոստիկանության կողմից հատկացվող հաշվառման համարանիշերում (բացի դեղին, կարմիր, երկնագույն հիմնագույների համարանիշերի, Ամենայն Հայոց Կաթողիկոսին սպասարկող թեթև մարդատար ավտոմոբիլի համարանիշերի, «Հյուրերին սպասարկող» և «Տարանցիկ» տեսակների համարանիշերի) նախատեսվում է կիրառել Հայաստանի Հանրապետության դրոշը.

2. Ճանապարհային ոստիկանության կողմից հատկացվող հաշվառման համարանիշերում նախատեսվում է օգտագործել տառերի և թվերի՝ առավել ընթեռնելի գրելատեսակներ.
3. 1-ին, 6-րդ, 7-րդ, 8-րդ, 27-րդ, 28-րդ և 30-րդ տեսակի հաշվառման համարանիշերում («սովորական երկար» համարանիշեր) օգտագործվող տառերի չափերը մեծացվում են և հավասարեցվում թվերի չափերին.
4. 1.1-ին, 6.1-ին, 7. 1-ին, 8.1-ին, 27.1-ին, 28.1-ին և 30.1-ին տեսակի հաշվառման համարանիշերի («քառակուսի» համարանիշեր) վահանակների չափերը մեծացվում են՝ 305x155 մմ չափի փոխարեն սահմանվում է 320x160 մմ չափ, ինչի արդյունքում մեծացվում են նաև դրանցում օգտագործվող տառերի և թվերի չափերը.

5. 2-րդ և 9-րդ տեսակի  հաշվառման համարանիշերի (մոտոցիկլների համարանիշեր) վահանակների չափերը փոքրացվում են՝ 305x155 մմ չափի փոխարեն սահմանվում է 220x174 մմ չափ, սակայն մեծացվում են նաև դրանցում օգտագործվող տառերի և թվերի չափերը.

6. կցորդներին և կիսակցորդներին հատկացնելու համար սահմանվում են նաև 520x112 մմ չափերի համարանիշեր (3-րդ և 10-րդ տեսակներ):
 4. Նախագծի մշակման գործընթացում ներգրավված ինստիտուտները և անձինք
Նախագիծը նախապատրաստվել է Ճանապարհային ոստիկանության կողմից:
5. Ակնկալվող արդյունքը
Որոշման նախագծի ընդունմամբ` Ճանապարհային ոստիկանության կողմից հատկացվող հաշվառման համարանիշերում օգտագործվող տառերի և թվերի գրելատեսակները կհամապատասխանեցվեն նոր միջազգային ստանդարտներին, կլինեն առավել ընթեռնելի, իսկ համարանիշերի չափերը՝ ավելի հարմար օգտագործման համար: Բացի այդ, համարանիշերում կօգտագործվի նաև Հայաստանի Հանրապետության դրոշը:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2006 թվականի հուլիսի 27-ի N 1400-Ն և նոյեմբերի 30-ի N 1854-Ն որոշումներն ուժը կորցրած ճանաչելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2006 թվականի հուլիսի 27-ի N 1400-Ն և նոյեմբերի 30-ի N 1854-Ն որոշումներն ուժը կորցրած ճանաչելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2006 թվականի հուլիսի 27-ի N 1400-Ն և նոյեմբերի 30-ի N 1854-Ն որոշումներն ուժը կորցրած ճանաչելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2006 թվականի հուլիսի 27-ի N 1400-Ն և նոյեմբերի 30-ի N 1854-Ն որոշումներն ուժը կորցրած ճանաչելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:

ՀՀ ՈՍՏԻԿԱՆՈՒԹՅՈՒՆ
